
Fríggjadagur 6. septmeber 2013 ·  Nr. 10210 Sosialurin Hugskot og viðmerkingar – send sms til 225000

Jóannes Hansen

Nú tveir triðingar av árinum 
eru farnir, vísir fyribils upp­
gerðin hjá TAKS av skatta­
inntøkunum hjá kommun­
unum, at tað samantalt fyri 
allar kommunurnar er talan 
um eina minniinntøku upp 
á 1,17%, sum svarar til 11,044 
milliónir krónur.

Í nøkrum kommunum 
hava inntøkurnar verið 
størri, enn tær vóru sama 
tíðarskeið í fjør. Størsti vøkst­
urin í krónum er í Klaks­
víkar, Tvøroyrar og Vága 
kommunum. Í hesum komm­
ununum er skattainntøkan 
higartil í ár meiri enn eina 

millión størri, enn hon var 
tað sama tíðarskeið í fjør.

Meirinntøkan í Klaksvík 
er 2,026 milliónir, sum svar­
ar til 2,15%. Á Tvøroyri er 
vøksturin 1,523 milliónir 
krónur ella 4,63%, og í Vága 
kommunu er vøksturin 
1,290 miliónir, sum svarar til 
3,44%.

Í prosentum er vøksturin 
størri enn tíggju prosent í 
trimum kommunum: Skúvoy 
19,97, Kunoy 16,73 og Viðareiði 
15,56.

Í tveimum kommunum 
er minniinntøkan fyrstu 
átta mánaðirnar meiri enn 
eina millión, tá sammett 
verður við sama tíðarskeið í 

fjør: Tórshavnar kommuna 
-14,031 milliónir, sum svarar til 
-3,42 prosent,  og Runavíkar 
kommuna -1,082 milliónir 
krónur, sum svarar til -1,44 
prosent.

Størsta afturgongdin 
í prosentum er í Fugloy, 
-20,01%, í Skálavík, -11,71%, og 
í Hovi, -10,41%.

Meðan kommunurnar 
tilsaman hava fingið stív­
liga ellivu milliónir ella 1,17% 
minni í skatti, so er lands­
skatturin umleið tann sami 
higartil í ár, sum hann var í 
fjør. Afturgongdin er 0,11% 
ella 874.671 krónur.

Klaksvík, 
Tvøroyri og 
Vágar størstu 
framgongdina
Tórshavnar kommuna hevur higartil í ár fingið fjúrtan 

milliónir minni inn í kommunuskatti, enn høvuðsstaðar 

kommunan fekk átta teir fyrstu mánaðirnar í fjør

Talvan vísir skattainntøkurnar hjá kommununum

H71 hevur sett Flemming 
Oliver Jensen í starv sum 
hondbóltsmennari hjá hond­
bóltsfelagnum í Hoyvík fyri 
komandi kappingarár Hann 
byrjar í starvinum 21. oktob­
er.

H71 sigur, at tað er í tøtt­
um samstarvi við nevnd og 
høvuðsvenjarar felagsins, at 
Flemming Oliver Jensen skal 
samskipa og menna ung­
dómsdeildina hjá H71. 

– Starvssetanin er ein 
ásannan av, at H71 er í støðug-
um vøkstri, sam-stundis sum 
krøvini til felagið herðast. 
Hondbóltsmennarin kemur 
at búleikast í Hoyvíkshøllini, 
og fer tí eftir ætlan at vera ein 
sjónligur partur av felagsins 
virksemi, øllum til gagns, 
skrivar H71 á heimasíðuni.

Flemming Oliver Jensen 
er dani og hevur ein EHF 
Mastercoach Degree. Hann 
hevur, umframt í Danmark, 
verið venjari í Noregi og Pól­
landi.

Í Danmark gjørdist hann, 
sum venjari hjá Virum-
Sorgenfri, eitt nú danmarks-
meistari og endaði í Europa 
Cup-finaluni. 

Frá 2003-2006 var hann 
ítróttarstjóri og høvuðs­
venjari í TMS Ringsted. Í 2007 
venjari hjá Byåsen, Norra. Í 

2009 venjari hjá Wisla Plock, 
Póllandi.

Hann hevur hægstu út­
búgving hjá Dansk Håndbold 
Forbund, og arbeiðir hann 
eisini sum DHF-instruktør­
ur. 

Eftir ætlan fer Flemming 
Oliver Jensen at brúka sína 

orku, hugsjónir og royndir á 
slíkan hátt, at allir limir fe­
lagsins fara at nýta væl av tí.

– Við hesum roknar H71 
við, at Flemming Oliver Jen­
sen kemur at vera ein íblást­
rarkelda fyri H71, skrivar 
felagið.

Hondbóltur: Hesin skal 
menna hoyvíkingar

Flemming Oliver Jensen skal menna 
øll ungdómsliðini hjá H71. Hann 
byrjar í starvinum 21. oktober


